
Té nderuar,

Duke ju falénderuar pér bashképunimin e deritanishém midis institucioneve tona, si dhe
duke vlerésuar angazhimin pér punén e stafit té institucionit gé ju drejtoni, né vijim po ju
njohim me gjetjet dhe rekomandimet nga inspektimi i kryer né ambientet e privimit té
lirisé sé personit né Komisariatin e Policisé Has nga Institucioni i Avokatit té Popullit.

Avokati i Popullit, né rolin e Mekanizmit Kombétar pér Parandalimin e Torturés, trajtimit
ose dénimit té egér, cnjerézor ose poshtérues, né vijim Mekanizmi Kombétar, bazuar né
nenin 19/1 té ligjit Nr. 8454, daté 04.02.1999 “Pé&r Avokatin e Popullit”, i ndryshuar, kreu
njé inspektim né Komisariatin e Policisé Has né datén 25.07.2025, sipas njé Plani
Inspektimi vjetor té miratuar nga Avokati i Popullit. Né pérbérje té grupit inspektues ishin
z. Hazbi Selita, Vullnet Topalli dhe znj. Lindita Dedégjoni me detyré nd/komisioneré,
prané Mekanizmit Kombétar.

Qéllimi i inspektimit ishte vlerésimi i pérgjithshém i respektimit té té drejtave themelore
té shogéruarve/ndaluarve/arrestuarve, té cilat ju garantohen né Kushtetutén e Republikés
sé Shqipérisé, Kodin e Procedurés Penale, ligjin nr. 82/2024 “Pér Policiné e Shtetit”, aktet
nénligjore, si dhe standardet ndérkombétare pér mbrojtjen e té drejtave themelore té
personave té privuar nga liria né mjediset e policiseé.

Bazuar né legjislacionin vendas dhe standardet ndérkombétare, MKPT mund té vizitojé
né ¢do kohé dhe pa paralajmérim, té gjitha vendet ku mbahen personat e privuar nga liria,
pérfshiré organet e policisé né nivel vendor, burgjet, gendrat e pritjes provizore té
migrantéve té parregullt, gendrat ku mbahen shtetasit e huaj té privuar nga liria dhe
azilkérkuesit, si dhe institucionet psikiatrike e shtépité e t¢ moshuarve. Inspektimi ishte
paparalajméruar.

Né kété kuadér, grupi i inspektimit verifikoi zbatimin e kushteve dhe kritereve ligjore té
shogérimit nga punonjésit e policisé té komisariatit, inspektoi ambientet gé ndodhen né
mjedisin e shogérimit, kontrolloi dokumentacionin gé ndodhej né zyrén e informacionit,
si dhe procedurat gqé ndjekin punonjésit e policisé sipas kérkesave té parashikuara né
procedurat standarde té punés: “Rregullat pér trajtimin e shtetasve qé shogérohen né
mjediset e policis¢” miratuar me Urdhrin Nr. 894, daté 19.07.2022, té Drejtorit té
Pérgjithshém té Policisé sé Shtetit, si dhe u verifikua gjithashtu edhe zbatimi i
rekomandimeve té MKPT-sé nga inspektimi i méparshém i kryer né ambientin e
shogérimit t&¢ Komisariatit té Policisé Has®.

Institucioni i Avokati i Popullit, pasi u njoh me konstatimet e grupit inspektues té MKPT-
sé€, ka detyrimin ligjor t’ju parashtrojé konkluzionet pérfundimtare té referuara si mé
poshté vijon:

Shénime té pérgjithshme

Né pérputhje me metodologjiné e zhvillimit té inspektimit né institucionet ku mbahen e
trajtohen shtetas té privuar nga liria, né mungesé té Shefit té Komisariatit, grupi i punés u
takua me Shefin e Krimeve té Komisariatit Has z. Bislim Rustemaj, i cili u vu né dijeni
lidhur me géllimin e inspektimit.

Né vijim té takimit, z. Rustemaj, informoi grupin e inspektimit pér kushtet né té cilat
ndodhet ambienti i shogérimit, angazhimin e punonjésve té policisé pér garantimin dhe
mbrojtjen e té drejtave ligjore té personave té privuar nga liria né kéto ambiente, si dhe
masat e marra pér zbatimin e rekomandimeve té Institucionit té Avokatit t¢ Popullit nga
inspektimi i méparshém.

Grupi i inspektimit vizitoi ambientet e shogérimit, zyrat e punonjésve té policisé, si dhe u
njoh me dokumentacionin pérkatés ku pasgyroheshin veprimet e kryera me personat e
shogéruar dhe té arrestuar apo té ndaluar.

Theksojmé se, stafi i komisariatit, me té cilét kontaktoi grupi i inspektimit u treguan
bashképunues gjaté inspektimit.

Né pérfundim té inspektimit, grupi monitorues konstatoi se, né ambientet aktuale né
Komisariatin e Policisé Has, vazhdonin té ishin té pranishme disa problematika dhe
konkretisht:

1. Nuk ishte zbatuar rekomandimi pér gjetjen e fondeve pér ndértimin e dhomave té
shogérimit né Komisariatin e Policisé Has, sipas kritereve té parashikuara né Kreun VI,

1 Shkresé Nr. K4/156-2 prot., daté 09.10.2024 “Rekomandim pér inspektimin e kryer né ambientin e shoqérimit té
Komisariatit té Policisé Has .



pika 4 t& procedurés standarde “Rregullat pér trajtimin e shtetasve qé shogérohen né
mjediset e policis¢”, miratuar me Urdhrin nr. 894, dat€ 19.07.2022 té Drejtorit t&
Pérgjithshém té Policisé sé Shtetit duke pérfshiré né té, ndértimin e ambienteve té
pérshtatshme, dinjitoze, té pajisura me orendité e nevojshme pér géndrim té ndara mé
vete pér femra, meshkuj dhe té mitur né konflikt me ligjin.

Nuk ishte zbatuar rekomandimi pér krijimin e njé ambienti té pérshtatshém pér
intervistimin/marrjen né pyetje té shtetasve, gjaté kryerjes sé veprimeve procedurale nga
specialistét dhe punonjésit e policisé né kété institucion, si dhe té ndérpritet praktika e
marrjes né pyetje té personave té shogéruar né zyrat e punés té punonjésve té policisé té
Komisariatit.

Nuk ishte zbatuar rekomandimi nga Komisariati Has pér instalimin e sistemit té
monitorimit me kamera vézhguese né korridorin e institucionit, si dhe né ambientin e
dhomeés sé shogérimit né Komisariatin e Policisé Has.

Nuk ishte zbatuar rekomandimi pér krijimin e zyrave té posagme pér intervistimin e
personave té mitur, duke ofruar njé ambient té pérshtatshém gé duhet té jeté i rregulluar
né ményré té posagme pér zhvillimin e bisedave me fémijét.

Nuk ishte zbatuar rekomandimi pér ndértimin e tualeteve té ndara pér femra dhe pér
meshkuj, si dhe pajisjen e tyre me mjetet e domosdoshme pér kété géllim, brenda apo
ngjitur me ambientin e shogérimit t¢ Komisariatit té Policisé Has.

Nuk ishte zbatuar rekomandimi pér sigurimin e sistemit té ngrohjes ose vendosjen e
pajisjeve elektrike né dhomat e shogérimit, pér ngrohjen e kétyre ambienteve kryesisht
né periudhén e dimrit.

Nuk ishte zbatuar rekomandimi pér vénien né parametra té dyerve té dhomave té
shogérimit sipas parashikimeve té procedurés standarde té punés “Rregullat teknike té
shogérimit né mjediset e Policisé sé Shtetit”, miratuar me Urdhrin e Drejtorit té
Pérgjithshém té Policisé sé Shtetit nr. 894, daté 19.07.2022.

Eshté rasti té theksojmé se lidhur me plotésimin e standardeve té ambienteve té shogérimit
dhe respektimin e té drejtave té té shogéruarve, té ndaluarve/arrestuarve, rekomandimet e
Avokatit t& Popullit duhen vlerésuar maksimalisht nga institucionet té cilave ato iu
drejtohen dhe né ményré proaktive duhet té keté njé angazhim nga strukturat drejtuese té
institucionit.

Avokati i Popullit éshté i ndérgjegjshém se kéto rekomandime kérkojné ndérhyrje
infrastrukturore dhe buxhetore gé nuk varén nga njésia vendore, por ¢cdo Komisariat duhet
té demostrojé se ka gené konsekuent né kérkimin e fondeve, ¢ka rezulton se nuk éshté
kryer nga ana e administratés sé kétij komisariati.

Né pérfundim té inspektimit, grupi monitorues konstatoi se, megjithése né Komisariatin e
Policisé Has ishin marré disa masa pér pérmirésimin e standardeve lidhur me té drejtat
ligjore té personave té shogéruar dhe té personave té arrestuar/ndaluar, vazhdonin té ishin
té pranishme disa problematika dhe mé konkretisht:



Ambientet e shogérimit dhe kushtet e tyre

Né Komisariatin e Policisé Has ambientet e shogérimit nuk ishin té ndértuara sipas
kérkesave té ligjit nr. 82/2024 “Pér Policiné e Shtetit”, dhe procedurés standarde
“Rregullat pér trajtimin e shtetasve qé shogérohen né mjediset e policis€”, miratuar me
Urdhrin e Drejtorit té Pérgjithshém té Policisé sé Shtetit nr. 894, daté 19.07.2022, ku
parashikohet se dhomat e shogérimit duhet té jené me sipérfage dhe hapésira té bollshme
pér géndrim, si dhe té ndara mé vete pér graté, meshkujt madhoré dhe té miturit?.

Sipas informacionit t¢ grumbulluar né vend, gjaté kryerjes sé inspektimit, rezultoi se
gjendja konkrete e ambienteve té shogérimit ishte e ngjashme si né inspektimin
pararendés, ballafaquar me standardet e parashikuara né aktet normative dhe dokumentet
ndérkombétare pér respektimin e té drejtave té personave té shogéruar, ndaluar/arrestuar
brenda kétyre ambienteve.

Grupi i punés, pasi mori informacionin e nevojshém, inspektoi nga afér ambientin e
shogérimit. Ky ambient ndodhej né katin e paré té ndértesés sé kétij Komisariati. Né hyrje
té godinés ndodhej zyra e punonjésit té policisé sé informacionit dhe ngjitur me té,
ndodheshin 2 (dy) dhoma shogérimi, t€ ndara mé vete, njé pér persona té rritur dhe njé
dhomeé e cila pérdorej pér shogérimin e grave dhe té miturve.

Mungesa e dhomave té shogérimit pér t& miturit® né konflikt me ligjin éshté njé problem
thelbésor gé paragitet né kété Komisariat, duke mos siguruar garantimin e lirive, té
drejtave dhe standardeve gé kané té bé&jné me shogérimin, mbajtjen dhe trajtimin né
mjediset e policisé, si dhe nevojave fizike dhe psikologjike, kur merren vendime gé prekin
ndonjé aspekt té ndalimit té tyre.

Dhomat e shogérimit ishin me sipérfage dhe hapésiré té bollshme pér géndrimin dhe
trajtimin e té shogéruarve, té pajisura me stola pér té mundésuar géndrimin ulur té
personave, por mungonte tavolina pér té gené njé ambient sa mé kreativ. Pérmasat e
dhomave té shogérimit ishin 4x4m me kapacitet pér mbajtjen dhe géndrimin ulur deri 4
persona.

Dhomat e shogérimit kishin dritare té cilat lejonin ajrimin dhe ndrigimin natyral, si dhe
kishin ndricim nga rrjeti elektrik. Ndérkohé, dyert e dhomave té shogérimit ishin prej
druri, té€ cilat kishin mundési pér t’u mbyllur nga jashté. Megjithaté sjellim né vémendje
se: “Né pjesén e sipérme té dyerve duhet té krijohet njé hapésiré me pérmasa 60 x 40 cm,
né té cilén montohet njé xham transparent dhe i armuar (i pa gmontueshém dhe rezistent/i
pathyeshém ndaj goditjeve me grushte, shkelma, koké). Hapésira e dritares/sportelit té
derés nga ana e korridorit t¢ dhomave sigurohet me njé rrjeté teli me shufra me
seksion/trashési 0,6 mm té cilat vendosen né ményré vertikale dhe horizontale duke krijuar

2 Kreu VI, pika 4, gérma “c” e procedurés standarde t€ punés “Rregullat pér trajtimin e shtetasve gé
shogérohen né mjediset e policisé€”, miratuar me Urdhrin e Drejtorit t& Pérgjithshém t& Policisé s€ Shtetit
nr. 894, daté 19.07.2022.

3 Kreu VI, pika 4 e procedurés standarde “Rregullat pér trajtimin e shtetasve qé& shogérohen né mjediset e
policis€”, ku parashikohet se: “Dhomat e shoqérimit duhet t€ jené me sipérfage dhe hapésira t€ bollshme
pér géndrim, si dhe té ndara mé vete pér persona madhoré, mitur dhe femra, té cilat kané sipérfage nga 16-
20m2, secila”



kuadrate 5 x 5 cm.”* Pér kété arsye edhe dyert nuk pérmbushnin kérkesat e procedures
standarde t€ punés “Rregullat teknike t€ shoqérimit né€ mjediset e Policis€ s¢ Shtetit”,
miratuar me Urdhrin e Drejtorit té Pérgjithshém té Policisé sé Shtetit nr. 894, daté
19.07.2022.

Dhomat e shogérimit ishin té pastra nga ana higjieno-sanitare dhe té lyera. Né fund té
korridorit té ambienteve té shogérimit ndodhej njé tualet, i cili ishte i pastér dhe kishte
cezmé me ujé té rrjedhshém pa ndérprerje. Né ambientet e kétij Komisariati mungonte
tualeti pér gra, duke mos garantuar standardin e Urdhrit té Drejtorit té€ Pérgjithshém té
Policisé sé Shtetit nr. 894, daté 19.07.2022 procedura standarde “Rregullat pér trajtimin e
shtetasve q€ shogérohen né€ mjediset e policis€”, ku parashikohet se: “Brenda ambienteve
té shogérimit ose ngjitur me to, duhet té keté tualete, té ndara mé vete pér femra dhe
meshkuj, té pajisur me mjetet e domosdoshme pér kété géllim®.

Né Komisariatin e Policisé Has kishte gjenerator funksional pér furnizimin me energji né
rast defektesh. Ambientet e shogérimit nuk kishin sistem ngrohje/ftohje.

Né kété Komisariat, ende nuk ishte instaluar sistemi i monitorimit me kamera pér mbajtjen
né vézhgim té ambienteve té kétij institucioni, njé konstatim i cili éshté i pérséritur edhe
nga inspektimi i méparshém. Né kushtet e vendndodhjes sé Komisariatit, si dhe pér té
garantuar siguriné e personave té shogéruar, éshté i domosdoshém instalimi i sistemit té
kamerave né ambientet e brendshme dhe té jashtme té tij.

Mbikéqyrja me kamera e té gjitha mjediseve té Komisariatit, pérvec atyre mjediseve ku
cenohet privatésia, éshté vlerésuar nga ana e institucionit toné, si njé proces thelbésor pér
tre arsye:

Sé pari, mbikégyrja me kamera ka njé efekt parandalues pér veprime té kundérligjshme
gé mund té kryhen, si nga ana e té shogéruarve, té ndaluarve apo té arrestuarve, ashtu dhe
nga veté punonjésit e policisé sé shtetit.

Sé dyti, mbikéqyrja me kamera dokumenton shumicén e ngjarjeve brenda ambienteve té
komisariatit, si dhe jep garanci pér njé gjykim objektiv dhe té paanshém pér masat
disiplinore apo penale gé duhet té merren ndaj individéve pérgjegjés.

Sé treti, dokumentimi filmik éshté njé material mbi té cilin mund té konsultohen mjaft té
dhéna apo pretendime pér trajtimin e té shogéruarve, té ndaluarve apo té arrestuarve dhe
mund té nxirren pérfundime té viefshme dhe té paanshme né rekomandimet pérkatése qé
hartojné institucionet monitoruese té pavarura.

4 Kreu VI, pika 4, gérma “e.6.4” e procedurés standarde t€ punés “Rregullat teknike té shogérimit né
mjediset e Policisé s€ Shtetit”, miratuar me Urdhrin e Drejtorit t&€ Pérgjithshém t€ Policis€ s€ Shtetit nr.894,
daté 19.07.2022.

> Dhomat e shogérimit ishin té pastra nga ana higjieno-sanitare dhe té lyera. Né fund té korridorit té
ambienteve té shogérimit ndodhej njé tualet, i cili ishte i pastér dhe kishte cezmé me ujé té rrjedhshém pa
ndérprerje. Né ambientet e kétij Komisariati mungonte tualeti pér gra, duke mos garantuar standardin e
Urdhrit t& Drejtorit t& Pérgjithshém té Policisé sé Shtetit nr. 894, daté 19.07.2022 procedura standarde
“Rregullat pér trajtimin e shtetasve qé shogérohen n€ mjediset e policisé”, ku parashikohet se: “Brenda
ambienteve té shogérimit ose ngjitur me to, duhet té keté tualete, t& ndara mé vete pér femra dhe meshkuj,
té pajisur me mjetet e domosdoshme pér kété géllim.



Né Komisariatin e Policisé Has gjaté periudhés 01.01.2025 deri mé 25.07.2025 ishin té
shogéruar dhe té evidentuar né regjistrin e shogérimit 65 persona, sipas pércaktimeve té
béra n€ nenin 19 dhe 25/1 t€ ligjit “Pér Policin€ e Shtetit”, ku sakt&sisht ishin t&€ shogéruar
64 shtetas madhoré burra dhe 1 grua. Nga kéqyrja e regjistrit té shogérimit mesatarja e
géndrimit né komisariat e personave té shogéruar ishte deri né 5 oré. Né momentin e
inspektimit, nuk kishte asnjé shtetas té shogéruar né dhomat e shogérimit.

Sipas informacionit té punonjésve té policisé né kété komisariat, personat e shogéruar nga
policia informohen pér té drejtat e tyre ligjore/procedurale, né ményré verbale gé nga
fillimi i privimit té liris€é me hyrjen né mjediset e komisariatit, ndérsa karta me té drejtat
né formé shkresore jepet nga OPGJ-ja né momentin e marrjes né pyetje. Mekanizmi
Kombétar né ményré té pérséritur ka rekomanduar institucioneve té privimit té lirisé
dhénien e kopjes sé kartés sé té drejtave qé né momentin e hyrjes né komisariat, si njé
element gé garanton informimin né kohé dhe respektimin e té drejtave té tyre ligjore, por
ky rekomandim ende nuk éshté zbatuar nga disa institucione né praktike.

Dhénia e kartés e té drejtave né formé shkresore, gé nga fillimi i privimit té lirisé,
shérben pér té siguruar informim té garté né lidhje me té drejtat ligjore/procedurale
gé ata kané. Rekomandimi i MKPT-sg, né pérmbajtjen e tij nénkupton gé karta me té
drejtat gé gézojné personat kur hyjné né mjediset e policisé, duhet t’u jepet edhe
personave gé mbahen né dhomat e shogérimit, pra gé né momentet e para té privimit
té lirisé. Pasi kétyre personave iu kufizohet liria deri né 5 oré (maksimumi) géndrimi né
dhomat e shogérimit, ata merren né pyetje nga specialistét e policisé dhe kané té drejtén
pér njoftimin e familjaréve té tyre, té drejtén pér gasje me avokat mbrojtés, etj. Aktualisht,
karta me té drejtat jepet vetém né momentin kur i ndaluari/arrestuari merret né pyetje nga
OPGJ-ja dhe hyn né dhomat e siguriseé.

Avokati i Popullit inkurajon pajisjen e qytetaréve me “Kartén e té drejtave” né rast
shogérimi né polici, gé éshté njé dokument me té cilin duhet té njihet ¢do qytetar gé
shogérohet né njé komisariat policie. Népérmjet “Kartés sé té drejtave” Qytetari
informohet mbi té drejtat e tij pérballé institucionit té Policisé sé Shtetit né ményré qé té
jeté i ndérgjegjshém pér ¢do formé abuzimi apo tejkalimi t&€ kompetencave té punonjésve
té policisé kundrejt tij.

“Karta e té Drejtave” 1 shérben jo vetém qytetarit, por edhe veté Policisé sé Shtetit, pér
té mirémbajtur besimin e qytetaréve tek ajo, pér ta forcuar bindjen se ajo éshté njé
instrument profesional shérbyes dhe jo dhunues i qytetaréve, si dhe pér té evidentuar e
vecuar abuzuesit me uniformén e policisé.

Vendosja né dispozicion té ¢do qytetari t& “Kartés sé té Drejtave” éshté njé standard té
cilin Avokati i Popullit kérkon vazhdimisht gé té respektohet. Kjo praktiké éshté vlerésuar
dhe nga Komiteti pér Parandalimin e Torturés né vijim (CPT) i cili e pérshendeti
zhvillimin e késaj praktike pér kartén edhe thellimin e saj, duke kérkuar gé punonjésit né
zyrén e pranimit té sigurohen qé té shogéruarit duhet té shkruajné e lexojné dhe e kuptojné
pérmbajtjen e kartés.

Sipas strukturés, Komisariati i Policisé Has kishte né organiké 3 specialisté policie/OPGJ
dhe 6 specialisté SPZ. Nga monitorimi gé iu bé zyrave té oficeréve té policisé gjygésore,
nuk u gjetén sende prania e té cilave té ekspozonte dhuné tek personat me té cilét ata
kryenin veprime procedurale. Né kété komisariat kishte njé dhomé magaziné pér

administrimin dhe ruajtjen e provave materiale. Kjo dhomé shérbente pér ruajtjen e
provave materiale té fiksuara pérgjaté procedimeve penale e aksesueshme pér oficerét né
24/7. Kéto prova materiale ishin té fiksuara dhe té ruajtura me procesverbalet pérkatése
dhe té paketuara.

Nga monitorimi, u evidentuan disa praktika té njépasnjéshme té shogérimit té personit né
polici, ku rezultoi se, né pérfundim té procedurave dhe veprimeve té kryera nga punonjésit
e policisé té komisariatit, mbahej “Procesverbali i veprimeve té kryera nga punonjési i
policisé me personin e shogéruar” (lidhja model Nr.3) té procedurave standarde, njé kopje
e té cilit e firmosur i jepej personit té shogéruar.

Né kohén e kryerjes sé inspektimit, sikurse u raportua edhe mé lart nuk kishte asnjé person
té shogéruar né mjediset e komisariatit, pér rrjedhojé grupi i inspektimit nuk realizoi
intervista lidhur me trajtimin qé iu béhet personave nga ana e punonjésve té policisé nga
momenti i shogérimit, gjaté kohés sé géndrimit né dhomat e shogérimit, gjaté marrjes né
pyetje apo intervistimit té tyre.

Ambientet e sigurisé dhe kushtet e tyre

Né Komisariatin e Policis¢ Has nuk Kkishte ambiente té sigurisé. Personat e
arrestuar/ndaluar pasi evidentoheshin né regjistrin pérkatés, dérgoheshin menjéheré né
dhomat e sigurisé té Komisariatit té Policisé Kukeés.

Regjistri i personave té shoqgéruar, si dhe trajtimi i té shogéruarve

Gjaté inspektimit u konstatua se né Komisariatin e Policisé Has, “Regjistri i evidentimit
té dhénave pér personat e shogéruar” ishte i tipit “Model Nr. 1” konform me procedurat
standarde “Rregullat pér trajtimin e shtetasve qé shogérohen né mjediset e policisé”
miratuar me Urdhrin Nr. 894, daté 19.07.2022 té Drejtorit té Pérgjithshém té Policisé sé
Shtetit dhe ishte i sekretuar. Té gjithé personat e shogéruar né organin e policisé sipas
dispozitave té parashikuara né ligjin Nr. 82/2024 “Pér Policiné e Shtetit”, regjistroheshin
né kété regjistér nga punonjésit e zyrés sé informacionit.

Nga kégyrja e kétij regjistri rezultoi se:

Koha e géndrimit né gjendje shogérimi e shtetasve ishte e ndryshme nga nga 1 oré deri
né 5 oré né raste té vecanta. Rubrikat e regjistrit ishin plotésuar né ményré korrekte, me
pérgjegjési dhe saktési nga punonjésit e policisé.

Né kété komisariat kishte regjistér pér personat e ndaluar/arrestuar, ku evidentoheshin té
gjitha rastet e ndalimeve dhe arrestimeve té kryera nga punonjésit e kétij organi, i cili ishte
I sekretuar. Nga verifikimi i kétij regjistri rezultoi se né rastet e arrestimeve dhe té
ndalimeve té personave té shogéruar, ora e arrestimit/ndalimit pérputhej me orén e
shogérimit té tyre né organin e policisé. Avokati i Popullit sqaron se ora e shogérimit éshté
ajo e vendosjes sé personit né mbikéqgyrjen policore dhe jo ajo e futjes brenda ndértesés
sé komisariatit. Pér kété arsye duhen marré masat pérkatése.

Gjithashtu, né kété komisariat administrohej regjistér pér té miturit e shogéruar né konflikt
me ligjin, ku evidentoheshin té gjithé rastet e té miturve té shogéruar né kéto ambiente, né



té cilin u konstatua se té gjithé rubrikat e regjistrit ishin plotésuar né ményré korrekte dhe
regjistri ishte i sekretuar.

Nga inspektimi, u konstatua se né kété komisariat kishte edhe regjistér pér evidentimin e
kérkesé/ankesave té personave té shogéruar, té arrestuar dhe té ndaluar, sikurse
parashikohet né nenin 24 té ligjit Nr. 82/2024 “Pér Policiné e Shtetit”, por pér periudhén
gé kryhej inspektimi, nuk ishte evidentuar asnjé kérkesé apo ankese.

Né zyrén e informacionit, ndodhej edhe njé regjistér pér takimet me avokatin kur kérkohej
nga té shoqéruarit, si dhe karta e té drejtave té personave té shogéruar apo
ndaluar/arrestuar né gjuhén shqgipe dhe né disa gjuhé té huaja.

Avokati i Popullit thekson se plotésimi i regjistrave né kohé dhe me korrektési éshté njé
standard thelbésor né funksion parandalues pér té garantuar té drejtat e njeriut.

Ambientet e intervistimit

Né Komisariatin e Policisé Has, oficerét e Policisé Gjygésore i kryenin veprimet
procedurale me shtetasit né zyrat e tyre té punés. Kéto ambiente, pérsa kohé shérbejné
edhe si zyra intervistimi apo pér marrjen né pyetje té té shogéruarve né konflikt me ligjin,
nuk ishin té monitoruara me kamera, pér mbajtjen né vézhgim té sjelljes dhe veprimeve
procedurale gé kryejné oficerét e policisé gjygésore me kéta shtetas.

Krijimi i zyrave té vecanta ku merren né pyetje shtetasit gjaté kryerjes sé veprimeve
procedurale nga oficerét e Policisé Gjygésore dhe instalimin e sistemit té monitorimit me
kamera né kéto zyra, éshté rekomandim i pérséritur né vite nga Avokati i Popullit referuar
akteve ligjore né fugi dhe standardeve ndérkombétare®, té cilat e konsiderojné procesin e
monitorimit filmik si njé element parésor pér mbrojtjen e té drejtave dhe lirive té njeriut,
pasi ka efekt parandalues pér kryerjen e veprave té dhunshme dhe té dénueshme, si nga
veté punonjésit e Policisé sé Shtetit ashtu dhe nga ana e té shogéruarve, ndaluarve e
arrestuarve.

Né procedurat standarde “Rregullat pér trajtimin e shtetasve qé shogérohen né mjediset e
policisé”, miratuar me Urdhrin Nr. 894, daté 19.07.2022 té Drejtorit té Pérgjithshém té
Policisé sé Shtetit, shprehet garté se: “Né mjedisin ku ndodhen dhomat e shogérimit, duhet
té krijohet dhe njé dhomé pér intervistimin/marrjen né pyetje té personave té shogéruar
para se té akomodohen/futen né dhomat e sigurisé té DVP/komisariatit t€ policisé
(personat gé do té arrestohen/ndalohen)”, duke u shndérruar né rregull té detyruar pér
strukturat géndrore dhe vendore té Policisé sé Shtetit.

Ky ambient pérve¢ kushteve té pércaktuara pér dhomat e shogérimit duhet té plotésojé
edhe kushtin pér instalimin e sistemeve dhe pajisjeve pér regjistrimin elektronik audio dhe

& “Njé sistem i monitorimit té vazhdueshém i standarteve dhe procedurave té intervistave té policisé duhet
véné né zbatim, po ashtu; kjo kérkon njé regjistrim té sakté té intervistave té personave né ambientet e
policisé, té cilat, nése éshté e mundur duhet té zhvillohen me pajisje regjistruese elektronike (audio
dhe/video). Duhet té kérkohet gé té regjistrohet né ményré sistematike koha kur ka filluar dhe mbaruar
intervista, ndonjé kérkésé té béré nga i ndaluari gjaté intervistés, si dhe té personave té pranishém gjaté
c¢do interviste ”. Raporti i CPT-sé pér Armeniné: CPT/Inf (2018) 31 [par.20].

https://rm.coe.int/ COERMPublicCommonSearchServices/DisplayDCTMContent?documentld=090000168
06bf46f.

video té té gjitha veprimeve procedurale gé kryhen me personin e shogéruar nga oficerét
e Policisé Gjygésore, para se personi té akomodohet né dhomat e sigurisé té
DVP/komisariatit té policisé si i arrestuar/ndaluar’.

NEé raportin drejtuar Qeverisé Shqiptare mbi vizitén e CPT-sé né Shqipéri té kryer né datat
4-15 maj 2023 €shté evidentuar qarté nevoja e krijimit t&€ dhomave t€ intervistimit: “Né
fakt, njé strukturé e tillé mund té sigurojé njé regjistrim té ploté dhe autentik té procesit
té intervistimit, duke lehtésuar né masé té madhe hetimin e ¢do pretendimi pér keqtrajtim.
Ky fakt éshté né interes si té personave gé jané keqgtrajtuar nga policia, ashtu edhe té
punonjésve té policisé gé jané pérballur me pretendime té pabaza se jané pérfshiré né
keqtrajtime fizike apo presione psikologjike.

Né parim, regjistrimi audio-vizual duhet té mbulojé té gjitha fazat e marrjes né pyetje nga
policia, duke pérfshiré dhénien e informacionit pér té drejtat né fillim té intervistés. Kjo
do té sigurojé qé marrja né pyetje nga ana e policisé té kryhet né pérputhje me ligjin dhe
do té ndihmojé né parandalimin e ¢cdo praktike t& nénshtrimit té personave té ndaluar né
marrje né pyetje joformale pérpara marrjes né pyetje zyrtare”.

CPT inkurajon autoritetet shqiptare té zgjerojné aplikimin e regjistrimit audio-vizual té
intervistave té policisé pér marrjen né pyetje té té gjithé personave té shogéruar’®.

Né Komisariatin e Policisé Has né kushtet aktuale nuk posedojné hapésiré té posagme pér
komunikimin apo intervistimin me persona té mitur, ndaj MKPT e konsideron me réndési
té vecanté faktin se bisedat me fémijét dhe pyetja e tyre duhet té realizohen né njé ambient
gé duhet té jeté i pérshtatur né ményré té posacme pér zhvillimin e intervistimeve me
fémijét, pasi nga intervistimi i tyre né kushtet aktuale mund té shkaktohen pasoja té rénda
deri né trauma tek té miturit qé jané né konflikt me ligjin.

Ndihma juridike dhe psikologjike

Né kété komisariat, punonjésit e policisé zbatonin detyrimin ligjor té parashikuar né nenin
19/5 dhe 25/5 té ligjit nr. 82/2024 “Pér Policiné e Shtetit”, si dhe né kapitullin VII, pika
a.3.4 e procedurave standarde “Rregullat pér trajtimin e shtetasve gé shogérohen né
mjediset e policisé”, pér plotésimin dhe dhénien e procesverbalit té€ veprimeve t€ kryera
me té shogéruarit nga punonjésit e policisé, gé ishin ngarkuar me detyrén e kryerjes sé
verifikimit dhe trajtimin e ¢éshtjes pérkatése.

Nga inspektimi rezultoi, se pér personat e shogéruar mbahej procesverbali tip “Formulari
i raportit té shogérimit ose ndalimit/arrestimit”. Njékohésisht, zbatohej detyrimi ligjor i
parashikuar né nenet 34/b, pika 2 dhe 251 té Kodit té Procedurés Penale, qé té
ndaluarit/arrestuarit duhet t’i jepet njé kopje e procesverbalit t& ndalimit/arrestimit.

Né dispozitat e parashikuara né Kodin e Procedurés Penale né nenet 34/a, gérma “c” dhe
34/b gérma “a”, si dhe né ligjin nr.82/2024 “Pér Policiné e Shtetit”, n€ pikén 4 t€ nenit 19,

" Kreu VI, pika 4/i.1.1 té procedurave standarde “Rregullat pér trajtimin e shtetasve gé shogérohen né
mjediset e policisé .

8 Electronic recording of police intervistés (Regjistrimi elektronik i marrjes né pyetje nga ana e policisé)
fq.13, https://rm.coe.int/1680ae233b.

pércaktohet se: “Cdo shtetas né momentin e privimit té lirisé né mjediset e Policisé sé
Shtetit, ka té drejté t& komunikojé menjéheré me avokatin mbrojtés .

Grupi i inspektimit konstatoi se né momentin e inspektimit, né dhomat e shogérimit nuk
kishte asnjé person té shogéruar. Né mungeseé té tyre, u intervistuan punonjésit e policisé
gé kryejné veprime proceduriale me personat e shogéruar, ku rezultoi se né rastet kur té
ndaluarit/arrestuarit madhoré nuk kishin mundési financiare pér té pajtuar avokat privat
dhe kérkonin ndihmé juridike, atyre iu sigurohej asistencé ligjore apo mbrojtja me avokat,
nga zyrat e avokatisé gé funksionojné né qytetin e Has.

Né ambientet e Komisariatit té Policisé Has ishin njé listé té avokatéve kryesisht té
miratuar nga Dhoma Kombétare e Avokatisé, por ajo ishte e vitit 2024 dhe pa e pérditésuar
pér vitin 2025. Sipas informacionit té drejtuesve té policisé, pavarésisht kétij konstatimi,
personave té arrestuar/ndaluar iu respektohej e drejta pér avokat mbrojtés kryesisht, né
rastin kur té shogéruarit nuk kané mundési financiare, nga lista e avokatéve té miratuar
nga organi i prokurorisé sikurse parashikohet né Kodin e Procedurés Penale.

Sipas informacionit, pérgjithésisht avokati paragitej né mjediset e policisé jo mé voné se
1 oré nga momenti i njoftimit nga personeli i shérbimit ose nga specialistét e policisé té
ngarkuar pér kryerjen e veprimeve procedurale me té shogéruarin apo té arrestuarin e
dyshuar pér kryerjen e veprés penale. Né regjistrin ku evidentohen takimet e té
shogéruarve me avokatin mbrojtés, shénohej emri dhe mbiemri i avokatit, si dhe ora e
takimit, por jo ora e njoftimit.

CPT gjaté vizités inspektuese né Shqipéri té zhvilluar né periudhén 4-15 Maj 2023 né
institucionet policore, né raportin dérguar autoriteteve té Qeverisé sé Shqipérisé, pérsa i
pérket masave mbrojtése themelore kundér keqtrajtimit té personit (pérkatésisht, e drejta
e njoftimit pér ndalimin dhe e drejta pér avokat dhe mjek), ka konstatuar se: “Delegacioni
dégjoi disa pretendime se oficerét e policisé kishin pranuar kérkesat e tyre pér avokat
kryesisht vetém pas njé vonese té konsiderueshme, né ményré qé ¢ mund t’i pyesnin ata
né ményré joformale pér veprén e dyshuar pa praniné e njé avokati. Gjithashtu jané marré
ankesa se avokatét kryesisht nuk kané ofruar ndonjé ndihmé kuptimploté. Pér mé
shumé, informacioni i mbledhur gjaté vizités sugjeronte se ekzaminimi fillestar mjekésor
I personave té ndaluar né pérgjithési ishte ende i kufizuar tek pyetjet pér gjendjen e tyre
shéndetésore, pa kryer njé ekzaminim fizik”.

Pérsa mé sipér, CPT ka rekomanduar gé: “Autoritetet shqiptare duhet t 'u kujtojné té gjithé
oficeréve té policisé detyrimin ligjor pér t’i dhéné akses ndaj njé avokati qé nga fillimi i
hegjes sé lirisé sé njé personi. Gjithashtu, duhet té ndérmerren hapa né konsultim me
Dhomén e Avokatéve pér t’'u siguruar qé avokatéve kryesisht t 'u kujtohet roli i tyre kyg né
parandalimin e keqtrajtimit duke gené té pranishém né komisariatet e policisé dhe duke
ndérhyré gé né fillim té privimit té lirisé, duke pérfagésuar sa mé miré té munden interesat
e personave gé jané té mandatuar t€ ndihmojné dhe, mé konkretisht, duke ndérmarré
veprimet e duhura sa heré gé ka tregues se persona té tillé jané keqtrajtuar (ose mund té
jené) keqgtrajtuar nga policia. Gjithashtu, duhet té ndérmerren hapa pér té promovuar, né
kuadrin e trajnimit fillestar dhe té vazhdueshém té avokatéve, njé kulturé ku mosndjekja
e akuzave pér keqtrajtim policor té konsiderohet si joetike dhe joprofesionale ™.

% efaidnbmnnnibpcajpcglclefindmkaj/https://rm.coe.int/1680ae233b

Gjithashtu, u evidentua se né mjedisin e shogérimit mungonte lista e psikologéve e
miratuar nga Urdhri i Psikologut. Pavarésisht késaj, né rastet kur i shogéruari apo i
ndaluari/arrestuari ishte i mitur, psikologu sigurohej nga Drejtoria Vendore e Policisé
Kukés, por edhe né bashképunim me Bashkiné ose shkollén e mesme té gytetit t€ Has

Né rastet kur té shogéruarit paragesin probleme shéndetésore, ata i shogérojné né Qendrén
Shéndetésore Has pér té marré ndihmén mjekésore.

Gjaté inspektimit u konstatua se né korridoret e godinés dhe té ambientit té shogérimit, si
dhe né dhomén e shogérimit té kétij komisariati ishin afishuar postera me té drejtat ligjore
té personave té shogéruar né organin e policisé dhe té personave té ndaluar/arrestuar né
né gjuhén shqipe dhe né disa gjuhé té huaja.

Sa mé sipér, bazuar né pikén 3 té nenit 63 té€ Kushtetutés ku parashikohet se: “Avokati i
Popullit ka té drejté té béjé rekomandime dhe té propozojé masa kur véren shkelje té té
drejtave dhe lirive té njeriut nga administrata publike” dhe né bazé té nenit 21/b té ligjit
Nr. 8454 dt.04.02.1999 “Pér Avokatin e Popullit”, i ndryshuar, ku pércaktohet se:
“Avokati i Popullit paraget rekomandime pér vénien né vend té sé drejtés sé shkelur tek
organi administrativ, gé, sipas tij ka shkaktuar shkelje té té drejtave dhe lirive”, me géllim
zgjidhjen e problemeve té konstatuara gjaté kétij inspektimi,

REKOMANDOJME:

Marrjen e masave nga DVP Kukés pér gjetjen e fondeve pér ndértimin e dhomave té
shogérimit né Komisariatin e Policisé Has, sipas kritereve té parashikuara né Kreun VI, pika
4 t€ procedurés standarde “Rregullat pér trajtimin e shtetasve qé€ shogérohen né mjediset e
policis€”, miratuar me Urdhrin nr. 894, daté 19.07.2022 té Drejtorit t€ Pérgjithshém té
Policisé sé Shtetit duke pérfshiré né té, ndértimin e ambienteve té pérshtatshme, dinjitoze,
té pajisura me orendité e nevojshme pér géndrim té ndara mé vete pér femra, meshkuj dhe
té mitur né konflikt me ligjin.

Marrjen e masave nga DVP Kukés pér krijimin e njé ambienti té pérshtatshém pér
intervistimin/marrjen né pyetje té shtetasve, gjaté kryerjes sé veprimeve procedurale nga
specialistét dhe punonjésit e policisé né kété institucion, si dhe té ndérpritet praktika e
marrjes né pyetje té personave té shogéruar né zyrat e punés té punonjésve té policisé té
Komisariatit'°.

Marrjen e masave té nevojshme nga Komisariati Has pér instalimin e sistemit té monitorimit
me kamera vézhguese né korridorin e institucionit, si dhe né ambientin e dhomés sé
shogérimit né Komisariatin e Policisé Has.

Marrjen e masave té nevojshme nga DVP Kukés pér krijimin e zyrave té posagme pér
intervistimin e personave té mitur, duke ofruar njé ambient té pérshtatshém gé duhet té jeté
i rregulluar né ményré té posagme pér zhvillimin e bisedave me fémijét.

10 Kreu VI, pika 4/i e procedurés standarde “Rregullat pér trajtimin e shtetasve qé shogérohen né mjediset
e policisé”.

Marrjen e masave té nevojshme nga DVP Kukés pér ndértimin e tualeteve té ndara pér femra
dhe pér meshkuj, si dhe pajisjen e tyre me mjetet e domosdoshme pér kété géllim, brenda
apo ngjitur me ambientin e shogérimit té Komisariatit té Policisé Has.

Marrjen e masave nga Komisariati Has pér sigurimin e sistemit té ngrohjes ose vendosjen
e pajisjeve elektrike né dhomat e shogérimit, pér ngrohjen e kétyre ambienteve kryesisht né
periudhén e dimrit.

Marrjen e masave té nevojshme, pér pajisjen e dhomés sé shogérimit me tavolina té fiksuara
né dysheme dhe té pa lévizshme, sikurse pércaktohet né procedurat standarde.

Marrjen e masave té menjéhershme, pér afishimin né ambientet e dhomave té shogérimit té
listés té pérditésuar me avokaté mbrojtés, té miratuar nga Dhoma Kombétare e Avokatisé
dhe organi i prokurorisé, me géllim sigurimin e avokatéve kryesisht gé nga momenti i
privimit té lirisé té personit, né rastin kur i shogéruari/ndaluari/arrestuari nuk ka mundési
financiare té mbrohet me avokatét kryesisht.

Marrjen e masave té menjéhershme, pér dhénien e kartés sé té drejtave né formé shkresore
personave té shogéruar gé né momentin e hyrjes sé tyre né komisariat.

Pér géndrimin gé do té mbani dhe masat gé do té merrni né zbatim té kétij rekomandimi,
té vihemi né dijeni brenda afatit 30 ditor, sipas nenit 22 té ligjit Nr. 8454, daté 04.02.1999
“Pér Avokatin e Popullit”, i ndryshuar.

Duke besuar né mirékuptimin dhe bashképunimin tuaj,

KOMISIONERI
I Mekanizmit Kombétar
pér Parandalimin e Torturés
(MKPT)
Ahmet PRENCI

d.v

